
སས་་གནསགནས།། ཅངཅང་་སུའུསུའུ་་ལམལམ་་སྒོསྒོ་་རྟགསརྟགས་་1919 ཁཁ་་པརཔར་་ཨངཨང་་གྲངསགྲངས།། 63200596320059 འདིའདི་་གག་་ཚགསཚགས་་པརཔར་་ཁངཁང་་གིགི་་པརཔར་་འདེབསའདེབས་་བཟོབཟོ་་གྲྭགྲྭ་་ནསནས་་པརཔར་་འདེབསའདེབས་་བྱསབྱས།།

གལ་ཆེའི་གསར་འགྱུར།4 རེས་གཟའ་མིག་དམར།
2024ལོའི་ཟླ་6ཚེས་18པར་ངོས་འདིའི་འགན་འཁུར་རྩོམ་སྒྲིག་པ། བྱང་ཆུབ་ཆོས་སྒྲོན།

（པར་ངོས་དང་པོར་མཐུད）སྒོར་ཁྲི་10ནང་ཚུན་ལ་སྤྲོད་ཐེངས་
གཅིག་ལ་ཁ་གསབ་སྒོར་10000སྤྲོད་རྒྱུ་དང་། སྒོར་ཁྲི་10དང་
དེའི་ཡན་ཟིན་པར་སྤྲོད་ཐེངས་གཅིག་ལ་ཁ་གསབ་སྒོར་20000
བཅས་སྤྲོད་རྒྱུ་ཡིན་པ།

ཁ་གསབ་ལེན་པའི་ཆ་རྐྱེན། འཛད་སྤྱོད་པས་རླངས་
འཁོར་ཉོས་པའི་དཔང་ཡིག་མཁོ་འདོན་བྱེད་དགོས་པ་དང་། ཞིབ་
བཤེར་བྱས་ནས་དོན་དངོས་དང་མཐུན་ཚེ་གཞི་ནས་ཁ་གསབ་སྤྲོད་
ཀྱི་ཡོད། བྱེད་སྒོའི་རིང་། ལེ་ལག་ཚང་བའི་རླངས་འཁོར་
འགྲེམས་སྟོན་གྱི་བྱེད་སྒོ་སྒྲིག་འཛུགས་བྱེད་པ་དང་འབྲེལ་ཁེ་ལས་ལ་
ཕན་པའི་གཟིགས་སྐྱོང་འཕར་སྣོན་བྱ་རྒྱུ་ཡིན་པ།

བཞི། ཁྱིམ་ཆས་འཛད་སྤྱོད་ཀྱི་ཁ་གསབ་སྤྲོད་པ།
མི་སྒེར་གྱི་འཛད་སྤྱོད་པར་ལྷ་ས་གྲོང་ཁྱེར་ནས་འབྱུང་འཕྲོད་

ཁྱིམ་སྤྱོད་གློག་ཆས་དང་། འབྱུང་འཕྲོད་ཁྱིམ་ཆས། 3Cགྲངས་
འཛིན་གློག་རྡུལ་སོགས་ཀྱི་ཐོན་རྫས་ཉོས་ཚེ་འཛད་སྤྱོད་ཀྱི་ཁ་གསབ་
སྤྲོད་རྒྱུ་ཡིན་པ།

ཁ་གསབ་ཀྱི་ཚད་གཞི། སྒོར་1000ཟིན་ན་སྒོར་200

དང་། སྒོར་2000ཟིན་ན་སྒོར་400 སྒོར་5000ཟིན་ན་སྒོར་
1000བཅས་སྤྲོད་རྒྱུ་ཡིན་པ།

ལྔ། བཅད་གྲངས་ཡན་གྱི་ཉོ་ཚོང་ཚན་པའི་ཟླ་རེའི་
འགྲན་བསྡུར་གྱི་བྱེད་སྒོ་སྤེལ་བ།

འགྲན་བསྡུར་ནང་ཞུགས་པའི་ཆ་རྐྱེན། གཅིག་ནི་གྲོང་
ཁྱེར་ཡོངས་ཀྱི་བཅད་གྲངས་ཡན་གྱི་ཚོང་དོན་འཁོར་རྒྱུག་ཉོ་ཚོང་ཚན་
པ། གཉིས་ནི་ལོ་གསུམ་ནང་ཁྲིམས་འགལ་སྒྲིག་འགལ་གྱི་བྱ་སྤྱོད་
ཚབས་ཆེན་མེད་པ། ཁེ་ལས་ཀྱི་ཡིད་རྟོན་ཆ་འཕྲིན་ཡག་པོ་ཡོད་
པ། ཐོན་སྐྱེད་བདེ་འཇགས་དང་བཟའ་བཅའི་བདེ་འཇགས་ཀྱི་དོན་
རྐྱེན་ཚབས་ཆེན་བྱུང་མེད་པ། གསུམ་ནི་ཁེ་ལས་ཀྱི་སིལ་ཚོང（བཟའ་
བཏུང）ལས་སྒོ་མུ་མཐུད་དང་བརྟན་པོའི་ངང་འཕེལ་རྒྱས་ཕྱིན་ནས་
བླང་བྱ་ལྟར་ཟླ་རེར་དུས་ཐོག་དང་གནད་ལ་འཁེལ་བའི་སྒོ་ནས་
བསྡོམས་རྩིས་དྲ་སྦྲེལ་ཐད་ཀར་སྙན་ཞུའི་མ་ལག་ལ་སྙན་སེང་ཞུ་བ།

བྱ་དགའ་སྤྲོད་པའི་ཚད་གཞི། གཅིག་ནི་འགྲན་བསྡུར་
ནང་ཞུགས་མཁན་ཚོང་དོན་ཚན་པའི་2024ལོའི་ཟླ་གཅིག་གི་སིལ་
ཚོང་དངུལ་འབོར（བཟའ་བཏུང་དངུལ་འབོར）དུས་མཚུངས་ལས་

བརྒྱ་ཆ་15འཕར་བ་དང་འཕར་ཚད་ཀྱི་གཞི་ཁྱོན་དེ་མདུན་གྲལ་དུ་
སླེབས་པ་10ལ་བྱ་དགའ་མཐོ་ཤོས་སྒོར་ཁྲི་15སྤྲོད་རྒྱུ་ཡིན་པ།
གཉིས་ནི་ཕྱིར་འཚོང་བྱེད་ཚད་ཨང་དང་པོར་བྱ་དགའ་སྒོར་ཁྲི་15
དང་། ཨང་གཉིས་པར་བྱ་དགའ་སྒོར་ཁྲི་12 ཨང་གསུམ་པར་བྱ་
དགའ་སྒོར་ཁྲི་10སྤྲོད་པ། ཨང་བཞི་པ་ནས་བཅུ་པ་བར་གྱི་ཁེ་ལས་
ཚང་མར་བྱ་དགའ་སྒོར་ཁྲི་7རེ་སྤྲོད་རྒྱུ་ཡིན་པ།

ཞིབ་ཕྲའི་སྲིད་ཇུས་ནི“ལྷ་སའི་ཚོང་དོན”གྱི་འཕྲིན་ཕྲན་སྤྱི་
སྟེགས་ལ་དོ་ཁུར་བྱས་ནས《ལྷ་ས་གྲོང་ཁྱེར་གྱིས་དཔལ་འབྱོར་ཐད་
སྐུལ་འདེད་གཏོང་བའི་དམངས་ཕན་དང་ཁེ་ལས་ལ་རོགས་སྐྱོར་བྱེད་
པའི་སྲིད་ཇུས་དོན་ཚན་བརྒྱད་ཀྱི་ནང་དོན》ལ་བལྟས་ནས་ཤེས་
རྟོགས་ཞིབ་ཕྲ་བྱེད་དགོས། བྱེད་སྒོའི་རིང་། བྱེད་སྒོ་དང་འབྲེལ་
བ་ཡོད་པའི་དོགས་གཞི་གང་རུང་ཡོད་ཚེ་ཁ་པར་བརྒྱུད་ནས་ཁོངས་
གཏོགས་དེའི་ཚོང་དོན་ཚན་པར་བློ་འདྲི་བྱེད་པའམ་ཡང་ན་བློ་འདྲི་
ཞབས་ཞུའི་ཐད་སྦྲེལ་ཁ་པར་སྟེ་0891-6323849ལ་ཁ་པར་
བརྒྱབ་ཆོག ཆེད་མངགས་མི་སྣ་བཀོད་སྒྲིག་བྱས་ཏེ་ཚང་མར་ལན་
འདེབས་པའམ་ཡང་ན་རོགས་རམ་བྱ་རྒྱུ་ཡིན་པ་རེད།

དམིགས་བསལ་གྱི་དྲན་སྐུལ། འཛད་སྤྱོད་ཀྱི་འཛིན་ཤོག་
ལ་དུས་ཚོད་ངེས་ཅན་ཞིག་གི་ཚད་བཀག་ཡོད་པས་འཛད་སྤྱོད་པས་
ངེས་པར་དུ་བྱེད་སྒོའི་དུས་ཡུན་ལ་གཞིགས་ནས་གྲོང་ཨུད་དང་གྲོང་
ཁྱེར་སྲིད་གཞུང་གིས་ཚང་མར་སྤྲད་པའི་གཟིགས་སྐྱོང་ཕན་བདེ་
ལོངས་སུ་སྤྱོད་དགོས། སྲིད་གཞུང་གིས་འཛད་སྤྱོད་ཀྱི་འཛིན་ཤོག་
སྤྲོད་པ་ནི་ཕན་བདེའི་རང་བཞིན་གྱི་བྱེད་ཐབས་ཤིག་ཡིན་ཞིང་།
མི་གྲངས་ལ་ཚད་ཡོད་པས་བྱེད་སྒོའི་མ་དངུལ་གྱི་བསྡོམས་འབོར་
ཚོད་འཛིན་བྱེད་དགོས། མ་དངུལ་བེད་སྤྱོད་བྱས་ཚར་ཚེ་བྱེད་སྒོ་
མཇུག་སྒྲིལ་རྒྱུ་ཡིན་ཞིང་། སྔོན་ལ་འབྱོར་ན་སྔོན་ལ་ཐོབ་པ་
དང་། འཛད་སྤྱོད་པ་རང་མོས་ངང་བྱེད་སྒོར་ཞུགས་ནས་ཕན་བདེ་
ལོངས་སུ་སྤྱོད་དགོས་ན་བྱེད་སྒོའི་སྒྲིག་སྲོལ་དང་ལྷག་པར་དུ་དུས་
ཚོད་སྔ་རྗེས་ཀྱི་གོ་རིམ་ལ་བརྩི་སྲུང་ནན་པོ་བྱེད་དགོས། བྱེད་སྒོ་
ལག་བསྟར་བྱེད་པའི་སྒྲིག་སྲོལ་དེ་མཐར་ལྷ་ས་གྲོང་ཁྱེར་ཚོང་དོན་
ཅུས་ཀྱིས་འགྲེལ་བཤད་རྒྱག་རྒྱུ་ཡིན་པ་རེད།

（ལྷ་ས་གྲོང་ཁྱེར་ཚོང་དོན་ཅུས་ཀྱིས་སྤེལ་བའི་གནས་ཚུལ་
གཞིར་བཟུང） （དཔལ་སྐྱབས་རྒྱལ་གྱིས་སྒྱུར་ཞུས་བྱས）

ལྷ་ས་གྲོང་ཁྱེར་ཚོང་དོན་ཅུས་ཀྱིས་2024ལོའི་དམངས་ཕན་དང་ཁེ་ལས་རོགས་སྐྱོར་གྱི་འབྲེལ་ཡོད་སྲིད་ཇུས་ལ་གསལ་འགྲེལ་བྱས་པ།

（པར་ངོས་དང་པོར་མཐུད）སྙེ་མོ་རྫོང་གི་འཐུས་
མི་རུ་ཁག་གི་འགྲན་བསྡུར་ནང་ཞུགས་མཁན་ཀརྨ་
རྒྱལ་མཚན་གྱིས་ང་ནི་སྙེ་མོ་རྫོང་གི་འཐུས་མི་རུ་
ཁག་གི་ཁོངས་མི་ཞིག་ཡིན། ང་ཚོས་གྲ་སྒྲིག་བྱས་
པའི་སྒོར་གཞས་མཐའ་བསྡུར་ནང་ཞུགས་ཐུབ་
པས་ཧ་ཅང་དགའ་པོ་བྱུང་། སྙེ་མོའི་གཟིམ་སྤོས་
དང་། རྔ། སྒོར་གཞས་བཅས་ལ་མི་དེ་བས་
མང་བས་དོ་ཁུར་བྱ་རྒྱུའི་རེ་བ་ཡོད་ཅེས་བཤད།

ལེ་ཚན་ཧྲིལ་པོ་ངོ་མཚར་ཆེ་ཞིང་། ཡུལ་
དངོས་ཀྱི་རྣམ་པ་འཁྲུག་ཆ་དོད་པ་དང་། ལྟད་མོ་
བ་རྣམས་སྒོར་གཞས་འཁྲབ་སྟོན་གྱིས་ཡིད་དབང་
འཕྲོག་ནས་ཐལ་མོ་ཡང་ཡང་བརྡབས་པར་མ་
ཟད། སྒོར་གཞས་ལ་མྱོང་རོལ་བྱེད་པའི་གོ་
སྐབས་བྱུང་ལ་མི་རིགས་རིག་གནས་སྤེལ་རེས་དང་
བརྒྱུད་སྤེལ་བྱ་རྒྱུར་སྔར་བས་སྐུལ་འདེད་ཐུབ་
ཡོད། ཡུལ་དངོས་ཀྱི་ལྟད་མོ་བ་ཚོས་འགྲན་
བསྡུར་ནང་ཞུགས་མཁན་རུ་ཁག་12ཀྱི་ངོ་མཚར་ཆེ་
བའི་སྒོར་གཞས་ལ་བལྟས་ཞིང་། ལྷ་སའི་སྲོལ་

རྒྱུན་གྱི་མི་རིཊ་རྒྱན་གོས་ཀྱི་ཡིད་དབང་འཕྲོག་ཤུཊ་
ཀྱང་མྱོང་རོལ་ཐུབ་པར་མ་ཟད། ཡུལ་དངོས་ཀྱི་
སྒོར་གཞས་ཀྱི་རྣམ་པ་ཟབ་མོའི་ཁྲོད་མི་རིགས་ཁག་
གི་མི་དམངས་ཀྱི་མཛེས་སྡུག་དང་བདེ་སྐྱིད་ལྡན་
པའི་འཚོ་བ་གསར་པ་ལའང་མྱོང་རོལ་ཐུབ་ཡོད།

ལྟད་མོ་བ་དབང་སྒྲོན་གྱིས་དེ་རིང་ཕ་མ་དང་
མཉམ་དུ་སྒོར་གཞས་འགྲན་བསྡུར་ལ་ལྟ་བར་ཡོང་
བས་ཁོང་རྣམ་གཉིས་སེམས་ཧ་ཅང་དགའ་པོ་བྱུང་
སོང་། ཁྱུག་དབྱིངས་སོགས་ལས་སྟེགས་ཁག་གིས་
ཀྱང་ཐད་གཏོང་བྱེད་ཀྱི་ཡོད་པས། བོད་ཀྱི་ཁྱད་
ལྡན་སྒོར་གཞས་བརྒྱུད་མི་དེ་བས་མང་བས་བོད་ཀྱི་
ཡུལ་སྲོལ་གོམས་གཤིས་དང་རིག་གནས་ལ་ཤེས་
རྟོགས་གང་ལེགས་ཐུབ་ཡོད་ཅེས་བཤད།

འགྲན་རྩོད་དྲག་པོ་བྱས་པ་བརྒྱུད། མཐར་
སྟག་རྩེ་ཆུས་ཀྱི་འཐུས་མི་རུ་ཁག་ལ་སྒོར་གཞས་
འགྲན་བསྡུར་ཆེན་མོ་སྐབས་གཉིས་པའི་མཐའ་
བསྡུར་གྱི་བྱ་དགའ་ཨང་དང་པོ་ཐོབ་པ་དང་།
སྟོད་ལུང་བདེ་ཆེན་ཆུས་དང་། མལ་གྲོ་གུང་

དཀར་རྫོང་ལ་བྱ་དགའ་ཨང་གཉིས་པ་ཐོབ་པ།
ལྷུན་གྲུབ་རྫོང་གི་འཐུས་མི་རུ་ཁག་དང་། ལྷ་ས་
གྲོང་ཁྱེར་འབྲིང་རིམ་ལས་རིགས་ལག་རྩལ་སློབ་གྲྭ་
དང་པོའི་འཐུས་མི་རུ་ཁག གཞོན་ནུའི་ཞབས་བྲོ་
ཚོགས་པའི་འཐུས་མི་རུ་ཁག་བཅས་ལ་བྱ་དགའ་
ཨང་གསུམ་པ་ཐོབ་ཡོད།

ལྷ་ས་གྲོང་ཁྱེར་མང་ཚོགས་རིག་གནས་ལུས་
རྩལ་ལྟེ་གནས་ཀྱི་ཀྲུའུ་རེན་ལིའུ་མིང་གིས་དུས་
མཇུག་ཏུ་ཞིང་འབྲོག་པའི་ལུས་རྩལ་འགྲན་ཚོགས་
སྐབས ་དང ་པོ ་དང ་ ། རྐང ་འཁོར ་འགྲན ་
བསྡུར། མར་སུན་འགྲན་བསྡུར་སོགས་སྤུས་
རྟགས་འགྲན་བསྡུར་གཉེར་རྒྱུ་ཡིན་པས། བྱེད་སྒོ་
དེ་དག་སྤེལ་བ་བརྒྱུད་ལྷ་སའི་ལུས་རྩལ་བྱེད་སྒོ་ཁྱབ་
གདལ ་གཏོང ་རྒྱུར ་ སྐུལ ་ འདེད ་གཏོང ་བ ་
དང་། རིག་གནས་དང་། ལུས་རྩལ། ཡུལ་
སྐོར་བཅས་མཉམ་འདྲེས་དང་འཕེལ་རྒྱས་འགྲོ་
རྒྱུར་སྐུལ་འདེད་ཐུབ་རྒྱུའི་རེ་བ་ཡོད་ཅེས་བཤད།

（ཕུར་སྒྲོན་གྱིས་སྒྱུར་ཞུས་བྱས）

ལྷ་སའི་སྒོར་གཞས་འགྲན་བསྡུར་ཆེན་མོ（མཐའ་བསྡུར）སྐབས་གཉིས་པ་མཇུག་འགྲིལ་བ། （པར་ངོས་དང་པོར་མཐུད）དེ་བཞིན་སྡེ་ཁུལ་དུ་སྣུར་
སྲིང་ཐུབ་རྒྱུར་སྐུལ་འདེད་བཏང་བས་གྲོང་མི་མང་ཚོཊ་ལ་
དེ་བས་སྟབས་བདེ་དང་རང་གཤིས་ཅན་གྱི་འགྲོ་སྐྱོད་
ཞབས་ཞུ་ལོངས་སུ་སྤྱོད་ཐུབ་པ་བྱུང་ཡོད།

ཀརྨ་དགོན་གསར་སྡེ་ཁུལ་གྱི་གྲོང་མི་བཀྲ་ཤིས་ནོར་
བུས་ང་ནི་ཀརྨ་དགོན་གསར་སྡེ་ཁུལ་གྱི་གྲོང་མི་ཞིག་ཡིན།
དུས་རྒྱུན་དུ་སྡོད་པའི་ལམ་ཐིག་20དང་L2ཀྱི་སྤྱི་སྤྱོད་
རླངས་འཁོར་གྱི་བོངས་ཚད་ཆེ་བ་དང་འགྲོ་ལམ་གུ་དོག་
པས་ལམ་འགག་པའི་གནས་ཚུལ་ཐོན་གྱི་ཡོད། དེ་རིང་སྤྱི་
སྤྱོད་རླངས་འཁོར་ཆུང་གྲས་མཐོང་སྐབས་ཕྱི་དབྱིབས་ཆུང་
ཞིང་། ནང་གི་བར་སྟོང་རྒྱ་ཆེ་བ་དང་། རྐུབ་སྟེགས་
ཡག་པ་བཅས་ཀྱི་ཚོར་སྣང་ཡག་པོ་ཞིག་བྱུང་ཞེས་བཤད།

ཤེས་རྟོགས་བྱུང་བར་གཞིགས་ན། སྤྱི་སྤྱོད་
རླངས་འཁོར་ཆུང་གྲས་དེས་ལམ་ཐག་སྤྱི་ལེ་200ཙམ་
འགྲོ་ཐུབ་པ་དང་རྒྱུན་གཏན་གྱི་གནས་ཚུལ་འོག་ཆུ་ཚོད་2
ཀྱི་ནང་གློག་གང་གསོག་ཐུབ་ཀྱི་ཡོད། ད་ཐེངས་ཁྱོན་
རླངས་འཁོར་14བཏང་ནས་ལམ་ཐག་ཐུང་བའི་འགྲོ་སྐྱོད་
སྦྲེལ་མཐུད་དང་སྤྱི་སྤྱོད་རླངས་འཁོར་གྱི་ལམ་ཐིག་ཁྱབ་
ཚད་མཐོ་རུ་གཏོང་ཆེད་བཟོས་པའི་སྤྱི་སྤྱོད་རླངས་འཁོར་
གྱི་ལམ་ཐིག་ཅིག་ཡིན་པ་རེད། སྤྱི་སྤྱོད་རླངས་འཁོར་
ཆུང་གྲས་དེ་དག་ཀརྨ་དགོན་གསར་དང་ལྷ་ཞབས་གླིང་

ཕྲན་གྱི་གུ་དོག་ཅིང་གྲོང་མིའི་འགྲོ་སྐྱོད་ཀྱི་དགོས་མཁོ་
ཅུང་ཆེ་བའི་འགྲོ་ལམ་གཉིས་སུ་འཁོར་སྐྱོད་བྱེད་ཀྱི་ཡོད་
པ་རེད། ལམ་ཐིག་གཉིས་ཀྱི་ཐོག་ཉིན་རེའི་ཞོགས་པའི་
ཆུ་ཚོད་6དང་སྐར་40ལ་གཏོང་འགོ་ཚུགས་པ་དང་
དགོང་དྲོའི་ཆུ་ཚོད་21ལ་མཚམས་འཇོག་གི་ཡོད་པ་རེད།

ལྷ་ས་གྲོང་ཁྱེར་སྤྱི་སྤྱོད་རླངས་འཁོར་ཀུང་སིའི་སྤྱི་
ཁྱབ་ཅིང་ལི་གཞོན་པ་ཚེ་རིང་དོན་གྲུབ་ཀྱིས་དེ་རིང་ལམ་
ཐིག་2ཀྱི་ཐོག་རླངས་འཁོར་དངོས་སུ་ཤར་གཏོང་བྱས་
ཤིང་། འཁོར་རྒྱུག་ཆུང་ངུའི་སྤྱི་སྤྱོད་རླངས་འཁོར་གྱི་
ཁྱད་ཆོས་ནི་ལམ་ཐག་ཐུང་བ་དང་། ཐེངས་གྲངས་མང་
བ། མྱུར་ཚད་མགྱོགས་པ་བཅས་ཀྱི་ཁྱད་ཆོས་ལྡན་ཡོད་
པས། ཁྲོམ་གཞུང་ཆུང་གྲས་ཀྱི་བར་ཐག་ཐུང་བའི་འགྲོ་
སྐྱོད་ཀྱི་སྤྱི་སྤྱོད་རླངས་འཁོར་ཞབས་ཞུའི་ཆུ་ཚད་མཐོ་རུ་
ནུས་ལྡན་ཕྱིན་ཡོད། དེ་དང་ཆབས་ཅིག་ང་ཚོས་ད་དུང་
གྲོང་མིའི་དགོས་མཁོར་གཞིགས་ཏེ་ལམ་ཐིག་དང་ས་
ཚིགས་བཀོད་སྒྲིག་རྒྱུན་ཆད་མེད་པར་ལེགས་སུ་དང་
འཐུས་ཚང་དུ་བཏང་ནས་སྤྱི་སྤྱོད་རླངས་འཁོར་གཉེར་
སྐྱོང་གི་ལས་ཕྱོད་ཆེ་རུ་བཏང་སྟེ་རྒྱ་ཆེའི་གྲོང་མིར་དེ་བས་
སྟབས་བདེ་དང་སྐྱིད་སྣང་དོད་པའི་ཞབས་ཞུ་མཁོ་འདོན་
བྱ་རྒྱུ་ཡིན་ཞེས་བཤད།

（སྟོབས་རྒྱལ་གྱིས་སྒྱུར་ཞུས་བྱས）


